
Né pérputhje me Ligjin pér parandalimin dhe luftimin
e pandemisé COVID-19, i miratuar nga Kuvendi i
Kosovés né muajin gusht té vitit 2020, institucionet
pérkatése kané koordinuar dhe planifikuar té gjitha
fazat e vaksinimit kundér COVID-19, duke filluar
nga procedurat rregullative e deri te vlerésimi pas
futjes né pérdorim té vaksinave. Planifikimii futjes né
pérdorim t€ vaksinés kundér COVID-19 éshté béré
nga Komiteti pér vaksinimin COVID-19, i krijuar
mé 24 dhjetor 2020 nga Ministria ¢ Shéndetésisé.

Ky komitet ka hartuar Planin Shtetéror té Vaksinimit
(PShV) kundér COVID-19, i cili mé 19 shkurt 2021
éshté miratuar nga Ministria ¢ Shéndetésisé. Plani
pércakton grupet prioritare pér vaksinim né bazé
té disponueshmérisé sé vaksinave né secilén fazé
specifike té vaksinimit. Sipas PShV, vaksinimi kundér
COVID-19 do té béhet né tre faza.

NEé fazén e paré éshté paraparé t€ vaksinohen 3% e
popullsisé apo 54.000 qytetaré:

* Punétorét shéndetésoré;
* Personat mbi 80 vijec;

* Personat né shtépité e té moshuarve dhe ata qé

kujdesen pér ta; dhe
* Personat me sémundje kronike.

Né fazén e dyté éshté paraparé té vaksinohet pjesa
tjetér e popullsisé, 17% apo 306.000 gytetaré.

Gijaté fazés sé paré dhe té dyté té vaksinimit, Kosova
éshté paraparé t€ pérdoré vaksinat nga mekanizimi
COVAX AMC i Aleancés globale Gavi, ku Kosova
ka aplikuar pér sigurimin e vaksinés dhe éshté njéra
ndér vendet e kualifikuara qé t€ marré falas nga ky
mekanizém 360.000 vaksina.

Né fazén e treté, sipas PSHV, vaksinimi do té shtrihet
né pjesén tjetér prej 50% apo 900.000 qytetaré né
ményré qé té arrihet caku prej 70% té mbulimit me
vaksinim té popullatés kundér COVID-19.

Né total 70% e popullsisé apo 1.260.000 persona,
do té synohen pér vaksinim kundér COVID-19
gjaté zbatimit té tre fazave té vaksinimit kundér
COVID-19.

Gijaté gjithé procesit té vaksinimit do té keté barazi
né pérzgjedhjen e grupeve té synuara pér vaksinim
dhe ofrimin e shérbimeve té vaksinimit.

Pér zbatimin e komponentéve té PShV dhe
prokurimin e vaksinave, Qeveria e Kosovés ka
ndaré 40 milioné euro (apo péraférsisht 48 milioné $
amerikané) né kuadér té buxhetit pér vitin 2021 dhe
Kuvendi i Kosovés e ka aprovuar kété vendim.

Gijaté planifikimit té futjes né pérdorim té vaksinés
kundér COVID-19, vémendje e veganté i éshté
kushtuar logjistikés dhe komponentés s¢ zinxhirit
té ftohté té ruajtjes sé¢ vaksinés. Né muajin dhjetor

té vitit 2020, Ministria e Shéndetésisé ka pérfunduar
vlerésimin e Pajisjeve té Zinxhirit té Ftohté (PZF)
né Kosové, mbéshtetur nga zyra e UNICEF-it né
Kosové. Sipas gjetjeve té vlerésimit, kapaciteti i
sistemit té zixhirit t& ftohté né temperaturé +20C
+80C, si dhe kapaciteti i Zinxhirit Ultra té Frohté
(ZUF) i sistemit té zinxhirit t€ ftohté né Kosové
(apo kapaciteti né -70C, -80 C) mjaftojné pér ruajtjen
dhe shpérndarjen e vaksinave qé kérkohen pér
imunizimin e mé shumé se 60% t& popullsisé sé
pérgjithshme t€ vendit. Kéto kapacitete Kosova i ka
arritur duke siguruar ftohtésit ultra té ftohté (deri né
-86 C), pérmes blerjes nga Projekti i Shéndetésisé
Kosovare né MSh, pérmes huamarrjes nga Banka
Botérore.

Pérgatitjet jané béré edhe pér burimet njerézore, té
cilat do té angazhohen né programin e vaksinimit.
Bazuar né kapacitetin ekzistues té burimeve njerézore,
Komiteti pér vaksinimin kundér COVID-19 vlerésoi
se stafi ekzistues me pérvojé, i cili éshté 1 angazhuar
né vaksinim né Programin Kombétar té Vaksinimit
(Programi i Zgjeruar i Imunizimit — PZI), do té
jeté 1 mjaftueshém pér dhénien e vaksinés kundér
COVID-19, pa komprometuar programin e rregullt
té imunizimit. Pér dy fazat e tjera do té rriten
burimet ekzistuese njerézore, bazuar né vlerésimin

¢ nevojave.

Gjithashtu, trajnime té detajuara pér punétorét
shéndetésoré jané mbajtur dhe do té mbahen edhe
né javét e muajt né vijim, bazuar né modulet e
trajnimit t€ zhvilluara nga OBSH-ja dhe UNICEF-i.
Mé shumé se njé mijé ckipe gendrore dhe lokale
té imunizimit, mjeké, infermieré, menaxheré
shéndetésoré vendas, tekniké té zinxhirit té ftohté,
media dhe folés né media, do té trajnohen pér
t¢ mbukuar aspekte té ndryshme té procesit té
vaksinimit kundér COVID-19.

Meqé futja né pérdorim e vaksinave té reja kérkon
komunikim efektiv pérmes kombinimit té qasjeve té
ndryshme strategjike, pér zbatimin e suksesshém té
PShV jané ndjekur disa drejtime strategjike:

2) Menaxhimi i keqinformimit;

b) Angazhimi i komunitetit;

¢) Ngritja e kapaciteteve t€ punétoréve shéndetésoré;
d) Komunikimi i krizave;

e) Gjenerimi i té dhénave dhe shpérndarja e
informacionit.

Me qéllim té informimit dhe ndérgjegjésimit té
publikut rreth kétij procesi, MSh-ja, IKSHPK-ja né
bashképunim me UNFPA-né, OBSH-né e UNICEF-
in, mbéshtetur nga Késhilli Britanik (UK-aid), kané
filluar fushatén “Bashké kundér COVID-19” qé ka
dy komponenté:

- I pari - ka té béjé me mirémbajtjen e masave aktuale

né fuqi kundér COVID-19: Higjiena, bartja e drejté e
maskés; dhe ruajtja e distancés dhe,

- I dyti-ka té béjé me informimin e drejté rreth
vaksinimit kundér COVID-19 dhe eliminimin
e keqinformimeve lidhur me vaksinén kundér

COVID-19.

Gjaté procesit t€ vaksinimit, monitorimi do té jeté
njé komponent tjetér i réndésishém dhe pér kété
do t€ zhvillohet njé modul i vecanté pér vaksinimin
kundér COVID-19 dhe do té integrohet né WebApp
té Sistemit Informativ Shéndetésor (SISh). Né kété
modul, t€ dhénat personale té personave qé marrin
vaksinén do té futen né sistem né kohé reale nga
profesionistét shéndetésoré né kohén e marrjes sé
vaksinés. Kjo do té béjé t&€ mundur raportimin mbi
statusin e procesit t€ vaksinimit, bazuar né tregues
té ndryshém, té tillé si popullsia totale e vaksinuar,
numri i t€ vaksinuarve, t€ ndaré sipas moshés, gjinisé,
komunés, etj.

Nga ana tjetér, pér raportimin dhe hetimin e ngjarjeve
negative pas vaksinimit (EPPV) do té pérdoret
Manuali pér mbikéqyrjen ¢ EPPV i zhvilluar nga
Instituti Kombétar i Shéndetésisé Publike (IKSHP).
Hetimi i EPPV-ve potenciale do té béhet nga grupi
i ekspertéve nga Ministria e Shéndetésisé, Programi
Kombétar i Imunizimit, IKSHP-ja, Agjencia e
Kosovés pér Produkte dhe Pajisje Medicinale, dhe
do té vézhgohet nga OBSH-ja dhe UNICEF-i.

Gjashté muaj pas fillimit té vaksinimit, do té kryhet
njé vlerésim lidhur me pérdorimin e vaksinave,
bazuar né udhézimet ¢ OBSH-sé. Vlerésimi do t'ua
mundésojé institucioneve té béjné ndryshime né
sistem, né ményré qé t€ pérmirésojné procesin e
vaksinimit né fazat vijuese.

Sidoqofté, ecuria (e suksesshme apo e pasuksesshme)
e kétij procesi do té varet nga qasja né vaksina, njé
sfidé kjo e jashtézakonshme sidomos pér shtetet
me t€ ardhura té uléta dhe té mesme, duke pasur
parasysh faktin € shtetet e forta, kompanité e té
cilave faktikisht jané edhe prodhues kryesor té
vaksinave (Pfizer/BioNTech, Oxford Astra Zeneca,
Moderna...) kané ndaré pér vete pjesén mé té madhe
té vaksinave, ndérkohé qé fenomeni i njohur si
“nacionalizmi” i vaksinave, i ké véné né véshtirési
pér sigurimin e vaksinave shtetet mé té varféra,
pérfshiré kétu edhe Kosovén.

Njé rrethané tjetér véshtirésuese né sigurimin e
vaksinés kundér COVID-19 pér Kosovén éshté
edhe fakti se Qeveria ¢ Kosovés nuk ka shprehur
interesim qé popullatés né Kosové t’1 ofrojé vaksina
té pa miratuara pér pérdorim nga FDA, EMA apo
OBSH, si¢ jané vaksina ruse “Sputnik™ apo ajo kineze
“Sinopharm”, me té cilat kané filluar vaksinimin
disa shtete (fqinje) né Ballkan, pérderisa negocimi i
drejtpérdrejté me kompanité, gjithashtu éshté treguar
mjaft i véshtiré pér faktin se né fillim t€ vaksinimit

kundér COVID-19 kérkesat pér vaksina jané shumé
mé té médha se sa prodhimi i tyre, ndérsa kompanité
¢ médha kané interes primar tregun e madh, té cilin e
gjejné né shtetet mé t€ fugishme ekonomike dhe me
popullsi mé té madhe.

SHENDETI MENDOR GJATE DHE PAS
PANDEMISE COVID-19

Sipas  OBSH-s¢, izolimi shogéror, frika nga
infektimi, humbja e anétaréve té familjes, shqetésimi
nga humbja ¢ té mirave materiale, humbja e
punésimit dhe shqetésimet pér t€ ardhmen, tregojné
se pandemia Covid-19 si asnjéheré mé paré ka
prodhuar efekte me pérmasa shqetésuese né gjitha
sferat e jetés pa e amniestuar shéndetin mendor
té popullatés, e vecanérisht grupet e rrezikut si
fémijét, adoleshentét, t&¢ moshuarit, personat me
crregullime té rénda té shendetit mendor, personat
¢ predispozuar pér ¢rregullime te shéndetit mendor,
graté dhe, natyrisht profesionistét shéndetésoré té
cilét jané linja e paré e ballafagimit me qytetarét e
prekur nga infeksioni Covid-19.

Studimet e realizuara né Kosové gjaté kohés sé
pandemisé, konfirmojné rritje t€ nivelit té stresit,
ankthit dhe depresionit si rezultat i pandemisé
posagérisht pér shkak té ndryshimeve té¢ médha né
ményrén e jetesés, krizés ekonomike, kufizimeve té
ndryshme, presionit nga mésimi online, frika nga
infektimi, etj.

Si probleme mé té shpeshta klinike jané paraqitur
stresi, ankthi, ¢rregullimi i stresit posttraumatik
tek personat qé kané humbur té aférmit, fobité,
obsesionet, depresionet dhe epizodat psikotike.
Njékohésisht, duhet theksuar se njé nga problemet
kryesore né vendin toné éshté stigma nga sémundjet
psikiatrike dhe infeksioni me Covid-19 si dhe
mungesa e informatave pérkitazi me kéto probleme.

Me qéllim té adresimit té kétyre problemeve,
MSh né bashképunim me institucinet e tjera dhe
profesionistét e fushés pérkatése, kané hartuar dhe
miratuar Planin e Veprimit pér Shéndetin Mendor
gjaté dhe pas pandemisé Covid-19 (2020-2021) me
objektiv té pérgjithshém: Ruajtja e shéndetit mendor
té popullatés gjaté dhe pas Pandemisé Covid-19.

Plani ka edhe gjashté objektiva speifike qé jané:

1. Ngritja e vetédijes sé qytetaréve pér ruajtjen e
shéndetit mendor dhe pér faktorét e rrezikut;

2. Sigurimi i shérbimeve psikologjike on-line
pér qytetarét dhe profesionistét e angazhuar né
ballafaqimin me pandeminé Covid-19;

3. Rritja e kapaciteteve pér ofrimin e shérbimeve
pér shéndetin mendor, pérmes instrumenteve
elektronike;

4. Fuqizimi i shérbimeve té kujdesit pér personat me

Vegéza:
https://msh.rks-gov.net/wp-content/
uploads/2021/02/Plani-Shteteror-i-
Vaksinimit-kunder-Covid-19.pdf

crregullime té shéndetit mendor;

5. Ofrimi i shérbimeve psiko-sociale sipas praktikés
mé t€ miré mjekésore; dhe

6. Sigurimi i té dhénave té bazuara né déshmi pér
gjendjen e shéndetit mendor gjaté dhe pas pandemisé
Covid-19.

STUDIMI: BESUESHMERI E LARTE GJATE
COVID-19 PER MANTELBARDHET NE
KOSOVE

Kosova ka aplikuar reagimin multisektorial ndaj
shpérthimit t€¢ COVID-19, proces qé ka filluar
qé nga janari i vitit 2020. Kétu pérfshihet fokusi i
fuqishém né komunikimin shéndetésor, distancimin
fizik, izolimin dhe karantinén, monitorimin dhe
mbikéqyrjen si dhe testimin. Si pérgjigie ndaj
shpérthimit ndérkaq, mé 17 mars 2020, Qeveria e
Republikés sé Kosovés ka shpallur emergjencén
e shéndetit publik. Mé 13 mars 2020, né¢ Kosové
jané diagnostikuar dy rastet e para (t€ importuara)
me COVID-19. Deri mé 28 shkurt 2021 jané
konfirmuar 68.777 raste pozitive t&€ SARS-CoV2 dhe
jané shénuar 1595 vdekje.

Me qéllim té reagimit ndaj situatés epidemiologjike
qé ndryshon shpejté, Ministria e Shéndetésisé
dhe IKSHPK-ja kané zbatuar njé studim serik,
ndérsektorial pér té vlerésuar perceptimet e riskut
pér publikun, sjelljet, besimin, njohurité dhe
variablat e tjera né lidhje me pandeminé COVID-19,
duke pérdorur anketén e siguruar nga OBSh-ja, té
adaptuar né kontekst té situatés s¢ COVID-19 né
Kosové.

Studimi “Perceptime pér sjelljen ndaj COVID-19
né Kosové”, qé éshté njé monitorim i njohurive,
perceptimeve té riskut, sjelljeve preventive dhe
besimit pér t€ informuar reagimin mbi shpérthimin
e pandemisé, éshté zhvilluar né dy raunde: Raundi i
paré€ i grumbullimit té t€ dhénave éshté zhvilluar né
tetor 2020, ndérsa raundi i dyté i grumbullimit té té
dhénave éshté realizuar né néntor 2020.

Ajo qé ka dalé nga ky studim éshté e dhéna se
té anketurit kané treguar besueshméri té larté
né institucionet shéndetésore, né ve¢anti ndaj
punonjésve té kujdesit shéndetésor.

Né raundin e paré té hulumtimit, né tetor, ka
rezultuar se mbi 60% té respondentéve (67%) kané
shprehur shumé besim né informatén qé e pranojné
nga punonjésit e kujdesit shéndetésor, IKShP-ja,
Ministria ¢ Shéndetésisé dhe OBSh-ja. Mé pak se
gjysma (47%) ndérkaq, thoné se mé shumé i besojné
pér informata t&¢ COVID-19 uebfaqes s¢ IKSHPK-
sé¢ dhe 46% kané besim t€ madh né linjat ndihmése
pér COVID-19, pérderisa 40% i besojné televizionit.
Mediat sociale, radiot, gazetat dhe té famshmit/
influencuesit ¢ mediave sociale, sipas studimit, jané
burime mé pak t€ besueshme.

Né raundin e dyté té anketimit (néntor 2020) té
gjeturat thoné se besimi né té gjitha institucionet,
pérvec né transportin publik, ka gené mé i ulét se sa

Temat e numrit

Véllimi 1

ka gené né tetor.

Megjithaté, institucionet shéndetésore kané ruajtur
besueshmériné e publikut, pasi ¢ mbeten ndér mé
té besueshmet, ku sipas studimit, mé t€ besueshmit
jané mjekét familjaré (66%), IKShP-ja (64%), MSh-
ja (61%) dhe spitalet (61%). Besim mé i ulét éshté
shprehur drejt institucioneve t€ arsimit, sikurse
shkollat (50%), universitetet (46%) dhe kopshtet e
fémijéve (43%). Né té dhénat e néntorit, besueshméri
e larté éshté treguar edhe ndaj Policisé s¢ Kosovés.

Besimi i madh né punonjésit e kujdesit shéndetésor
dhe autoritetet shéndetésore &éshté pozitiv dhe
strategjia pér nxjerrje t€ késaj njohurie mund té
pérpilohet duke pérdorur punonjésit e kujdesit
shéndetésor dhe burimet tjera joformale té
besueshme si burime té qéndrueshme té informatave
lidhur me COVID-19.

Vegéza:
https://msh.tks-gov.net/wp-content/
uploads/2020/12/PLANI-I-VEPRIMIT-
PER-SHENDET-MENDOR-GJATE-
DHE-PAS-PANDEMISE-COVID-19.pdf

